
Shri Sharika Stotram

శ్రీశారికాస్తోత్రమ్ 

శ్రీశారికే  శరణ్యే త్వం మయి దాసే కృపాం కురు ।
ఋణం రోగం భయం శోకం రిపున్నాశయ సత్వరమ్ ॥
ప్రధ్యుమ్నశిఖరాసీనాం  మాతృచక్రోపశోభితామ్  ।
పీఠేశ్వరీం శిలారూపాం శారికాం ప్రణమామ్యహమ్  ॥
ఉమా చైవతు  కామా చ చార్వఙ్గీ టఙ్కధారిణీ ।
తారా చ పార్వతీ పాయాద్యక్షిణీ శారికాష్టమీ  ॥
శాన్తిం నయస్యాశు జనస్య పాపం రిక్తత్వమర్థేన  నిరాకరోషి ।
కాయం నిషిఞ్చస్యపి భాగ్యపూరైః  ప్రగీయసేఽతః  ఖలు శారికాత్వమ్ ।
అమే సురేశియోగీన్ద్రామృతపాయనతత్పరే  ।
శ్రీశారికే  నమస్తేఽస్తు పాహి మాం శరణాగతమ్ ॥ ౧॥
కామే కామితకామానాం పూరణే పూర్ణతాప్రదే   ।
శ్రీశారికే  నమస్తేఽస్తు పాహి మాం శరణాగతమ్ ॥౨॥
చార్వఙ్గి కోటికన్దర్పలావణ్యే  విశ్వమోహిని ।
శ్రీశారికే  నమస్తేఽస్తు పాహి మాం శరణాగతమ్ ॥ ౩॥
టఙ్కవారిణి శత్రూణాం  తిలశో దేహఖణ్డిని  ।
శ్రీశారికే  నమస్తేఽస్తు పాహి మాం శరణాగతమ్ ॥ ౪॥
తారే నిసర్గగమ్భీరభవసాగరతారిణి  ।
శ్రీశారికే  నమస్తేఽస్తు పాహి మాం శరణాగతమ్ ॥ ౫॥
పార్వతి త్రిజగన్మాతర్హిమవద్వంశపావనే   ।
శ్రీశారికే  నమస్తేఽస్తు పాహి మాం శరణాగతమ్ ॥౬॥
యక్షిణీష్టాష్టసిద్ధీనాం    దాయిని దేవపూజితే ।
శ్రీశారికే  నమస్తేఽస్తు పాహి మాం శరణాగతమ్ ॥ ౭॥
సత్త్వాదిశబలేఽనన్తబ్రహ్మాణ్డజననీశ్వరి   ।

శ్రీశారికే  నమస్తేఽస్తు పాహి మాం శరణాగతమ్ ॥౮॥
కలానిధికలాకాన్తకిరీటకుణ్డలోజ్జ్వలే   ।
శ్రీశారికే  నమస్తేఽస్తు పాహి మాం శరణాగతమ్ ॥౯॥
శ్రీశారికా  జగన్మాతాఽనాథనాథా సురేశ్వరీ ।
ప్రియతాం  పాదయోరేతత్స్తోత్రపుష్పసమర్పణాత్   ॥ ౧౦॥
ఇతి శారికాస్తోత్రం  సమాప్తమ్ ।

